
KHUTBAH PERTAMA

Wy sl 1142 O Agafy cu_»,.ws”“a&\‘ﬁ

Sidang Jumaat yang dirahmati Allah sekalian...

Pada hari yang mulia serta penuh dengan keberkatan ini, marilah kita meningkatkan
ketakwaan kepada Allah SWT dengan menjunjung segala suruhan dan meninggalkan
segala larangan-Nya. Mudah-mudahan dengan ketagqwaan kepada-Nya, kita akan

memperoleh kebahagian hidup di dunia dan akhirat. Khutbah pada hari ini bertajuk:

Institusi Kekeluargaan Pemangkin Komuniti Bebas Dadah

Sidang Jumaat yang dirahmati Allah sekalian...

Saban hari kita sering diperdengarkan dengan permasalahan sosial dan

penyalahgunaan dadah yang semakin lama semakin membimbangkan. Menurut



statistik yang dikeluarkan oleh Agensi Antidadah Kebangsaan (AADK) sehingga tahun
2020, terdapat lebih 140 ribu penagih dadah direkodkan dan daripada jumlah tersebut

hampir 80 peratus terdiri daripada bangsa Melayu dan beragama Islam.

Namun, masih belum terlambat untuk kita bertindak bagi mengatasi penyalahgunaan

dadah ini. Oleh itu, marilah sama-sama kita berusaha untuk melakukan perkara berikut:

Pertama: Memperkukuhkan pegangan dan kepatuhan kepada perintah Allah dalam
kehidupan keluarga, seperti memantapkan kefahaman tentang rukun iman, menjaga

solat, mempelajari al-Quran dan sebagainya.

Kedua: Menjalinkan hubungan di antara ahli masyarakat. Sikap ambil kisah dan peduli
terhadap masyarakat yang terlibat dengan permasalahan sosial perlu diperkukuhkan.

Selaras dengan saranan baginda Rasulullah SAW:

Maksudnya: Sesiapa di kalangan kamu yang melihat kemungkaran hendaklah dia
mengubahnya dengan tangan, sekiranya dia tidak mampu hendaklah mengubahnya
dengan lidah, sekiranya tidak mampu hendaklah dia mengubah dengan hati dan

mengubah dengan hati adalah selemah-lemah iman.

(riwayat Muslim)



Ketiga: Ibu bapa hendaklah mengambil berat, ambil tahu dan sentiasa memerhati

setiap gerakgeri, perubahan dan perkembangan anak-anak.Rasulullah SAW bersabda:

7z

ke (24,015 Sntw as 5151 45 850l (S3Y31 1938
el & R 1 e 18 LT 0

Maksudnya: Perintahlah anak-anak kamu supaya mendirikan sembahyang ketika
berusia tujuh tahun dan pukullah mereka kerana meninggalkan sembahyang ketika
berumur sepuluh tahun dan asingkanlah tempat tidur di antara mereka (lelaki dan

perempuan).

(Hadis riwayat Abu Daud).
Sidang Jumaat yang dirahmati Allah sekalian
Antara penghayatan yang boleh dijadikan pedoman melalui khutbah pada hari ini ialah:

Pertama: Akidah yang mantap serta kehidupan beragama adalah tunjang keharmonian

sesebuah keluarga.

Kedua: Institusi kekeluargaan yang harmoni akan menghindarkan masyarakat

daripada terjebak ke dalam gejala yang tidak sihat seperti penagihan dadah.

Ketiga: Setiap individu perlu berperanan di dalam menyelesaikan permasalahan ini

demi melahirkan masyarakat yang harmoni.

Keempat: Sama-sama berdoa dan bermunajat agar masyarakat sentiasa terpelihara

dan dilindungi oleh Allah daripada segala keburukan.



Ingatlah! Mencegah lebih baik daripada mengubati. Katakan tidak kepada dadah.

Dan juga mereka yang berdoa dengan berkata: Wahai Tuhan kami, berilah kami
beroleh dari isteri-isteri dan zuriat keturunan kami perkara-perkara yang menyukakan

hati melihatnya, dan jadikanlah kami imam ikutan bagi orang yang (mahu) bertaqwa.

KHUTBAH KEDUA

Sidang Jumaat Yang Dimuliakan Allah sekalian.

Di antara cara untuk menambahkan kesempurnaan solat adalah dengan menjaga dan
meluruskan saf dalam solat berjemaah.

Rasulullah SAW bersabda:

Maksudnya: "Luruskanlah saf-saf kamu, kerana sesungguhnya meluruskan saf itu
termasuk kesempurnaan solat”.

Oleh itu, para hadirin yang dikasihi sekalian, pastikan saf yang didirikan ketika
berjumaat nanti berada dalam satu garisan lurus dengan menyamakan kedudukan
tumit jemaah kiri dan kanan.



Biarpun kita berada di atas sejadah masing-masing dan terpaksa menjaga jarak antara
satu sama lain, kita masih tetap perlu memastikan saf kekal lurus. Mudah-mudahan ia
menjadi sebahagian kesempurnaan solat kita.

Sidang Jumaat Yang Berbahagia
Pada Hari Jumaat yang mulia ini, marilah kita memperbanyakkan ucapan selawat dan

salam kepada Rasulullah SAW sebagaimana firman Allah dalam surah al-Ahzab ayat 56:

